8
ISINDEBELE ILIMI LESIBILI    IZINGA ELIPHEZULU       (Iphepha Lesibili)        926-1/2 C 



GAUTENG DEPARTMENT OF EDUCATION

SENIOR CERTIFICATE EXAMINATION


ISINDEBELE ILIMI LESIBILI

IZINGA ELIPHEZULU

(Iphepha Lesibili)

ISIKHATHI: 3 ama-iri


AMAMAKSI: 120




YELELA:

· Leliphepha lineengaba ezimbili.  Isigaba A no B.

· Kilowo nalowo mbuzo kunemibuzo emibili, okumbuzo onemibuzwana emifitjhani nombuzo omude.
· Kusigaba A khetha umbuzo munye omude nombuzo munye onemibuzwana emifitjhani, uyiphendule.
· Isigaba B sikatelekile bona siphendulwe.
· Amamaksi ayokutlonyeliswa ngomsebenzi omuhle notlolwe ngobuthakgha.
ISIGABA A

Phendula imibuzo emIbili kilesisigaba.

UMBUZO 1

INOVELA

AMABATHA – B.D. MASANGO

1.1 Funda isiqetjhana esilandelako bese uphendula imibuzo:

‘UZondiwe uhlezi ngelawini lakhe ihliziywakhe ivuza iingazi.  Wafika 

ngelawini lakhe wacabanga.  Mm! Kodwana ngizakubona ngenza njani.

Mina Zondiwe ngikhutjhwe msana ngelawini lentombi?  Ngiphume kuhle bengingakhulumi namkha ngitjengise ubusokana bami?  Ngenze kuhle.

Kunye engifanele ngikucabange ngombana kwanje kuyaliwa kubangwa

intombi.  Okungcono ngisukele intombi le ngombana ngizabe ngikhubale

sengathi ngisitjhimani.’

1.1.1 Kubayini ihliziyo kaZondiwe ivuza iingazi?  Hlathulula unqophise encwadini.

1.1.2 Ngimuphi umsana uZondiwe akhuluma ngaye?

1.1.3 Intombi okukhulunywa ngayo le igama layo ngubani?

1.1.4 Intombi le kwangathi inamehlo amanengi.  Vuma nanyana uwuphikise lombono unqophise encwadini.
(3)

(1)

(1)

(3)

1.1.5 Yini isitjhimani?

1.1.6 Ngemva kwalesi isehlakalo uZondiwe wathatha liphi igadango?

1.1.7 Coca uveze ngokuyokuveza indaba kwakaZondiwe kwaSindana.  Tlola uveze amaphuzu amahlanu bewusekele unqophise encwadini.

1.1.8 Ngokubona kwakho uZondiwe uvezwe njengomlingisi onjani?  Veza amaphuzu AMATHATHU bewusekele.

1.1.9 Tlola iinzathu ezintathu ebezibangela uBathabile bona abe nomraro wokutlhala uMphikwa.

1.1.10 UBathabile encwadini le uvezwe njengomlingisi onjani?  Tlola uveze amaphuzu AMAHLANU unqophise encwadini.

1.1.11 Hlathulula kobana uMfungelwa walimala njani?

NANYANA

1.2
Utjwala, imali, amasokana nobukhazikhazi bephasi ziinlingo ezimbi ezenza umuntu wengubo bona angabi nesithunzi.  Coca ngalombono unqophise encwadini.  Ipendulwakho ingeqi emakhasini amabili.

UMBUZO 2
IINDATJANA

UZANGENZANI – D.M. jiyane, P.B. skhosana, B.D. MASANGO

2.1
Funda indatjana elandelako bese uphendula imibuzo elandelako:

‘Kusalindwe uMaridili ngombana ubangenise ngebandla, wababeka

isandla emehlweni wathi uyabuya.  Asikime uMlayedwa athi:’  Madoda

akhe nithule nilalele! Kuthulwe ngebandla baqale ngakuye athi: “Niyabona bonyana isikhathi siyakhamba na?  UMaridili usininde ngebende emehlweni.  Nakhe nabona indoda isimeme ejimeni, siyithande kangaka kodwana yona

isenze nje.  Sekudlule i-awara loke singakatholi umehliso sikhuphe ukoma.”  Kuvela uMaridili aphethe umjeka wetlhodha.  Ahlale phasi msinyana

uMlayedwa abe mumuntu ongekho bekurareke woke umuntu ongebandla.”

Kungene uMaridili, abeke phasi umjeka athi: “Ngiyacolisa madoda

ukuthatha isikhathi eside kangaka.  Indaba kukobana ngiyaziguda”
2.1.1 Yini ijima?

2.1.2 UMaridili bekameme amadoda bona eze ejimeni lokwenzani?

2.1.3 UMlayedwa bekacabanga sengathi uMaridili ubakhohlisile.  Siyini isizathu salokho?

2.1.4 Ngikuphi uMlayedwa abekazama ukukufihla lokha nakungena uMaridili?

2.1.5
Hlathulula ikulumo elandelako:

(a) 
ukuziguda

(b) 
ukuninda ngebende emehlweni


(2)

(2)

(10)

(6)

(3)

(5)

(4)

[40]
[40]

(2)

(1)

(2)

(2)

(1)

(1)


2.1.6
UMaridili sithakazelo, isibongo ngesakwabani?

2.1.7 Ngokubona kwakho uMlayedwa uvezwe njengomlingisi onjani?  Tlola amaphuzu amabili begodu usekele ngokunqophisa endatjaneni.

2.1.8 UMlayedwa bekahlaba ziphi izimvu?  Kubayini?

2.1.9 Ngubani owakgunula uMlayedwa izinyo?  Kubayini?

2.1.10 UMlayedwa bekahlala yedwa.  Kwakuyini unobangela?

2.1.11 UMlayedwa wafunda siphi isifundo.  Sekela ipendulwakho.

2.1.12 Endatjaneni yesihloko esithi Isikhundla madoda, uSkhosana wasithola njani isikhundla?  Hlathulula ngokuzeleko.

2.1.13 Hlathulula kobana incwadi eyayivele ehloko-kantoro yayithini.  Veza amaphuzu AMATHATHU.

2.1.14 UMotha wasitjhiyelani isikhundla abegade asiphethe?

2.1.15 Ngikuphi okwabe kungasenzeki nasele kuphethe uJali?  Veza amaphuzu amahlanu

2.1.16 USkhosana bekasebenzela yiphi ikampani?

2.1.17 Ngemva kobana selathole lesi isikhundla, uSkhosana akhenge asafana naphambilini.  Ngisiphi isizathu salokhu?

NANYANA

2.2
2.2.1
Umuntu nakagulako akaqalelelwa sengathi yikomo ezokuqintwa, kwenziwa 
izaba.  Endatjaneni yesihloko esithi Ilifu elinzima, coca ngemizamo 
eyenziwa babelethi ekuphephiseni ipilo yomntanabo uMpotlogwana.  
Ipendulwakho ingeqi ekhasini elilodwa.

2.2.2 Ikani, ukudelela nokukhamba ngeendledlana zamakhondlo kungenza kobana ulahlekelwe ngokukhona ngokungekho.  Coca ngalombono unqophise kuNomoya endatjaneni yesihloko esithi '‘Uzangenzani.”  Ipendulwakho ingeqi ekhasini ELILODWA.

UMBUZO 3
UMDLALO

KANTI NGEWAKABANI? – N.E. SKOSANA

3.1
Funda indatjana elandelako, bese uphendule imibuzo elandelako:

Mabhena :
Akhese nithi du! (Aqale umuntu osele ahlengezela inga ungaphakathi 




kwerhwaba lo.)  Ungewakwabani wena?

Soonkomo :
NgingewakwaMasuku, Ngwenyama. (Uguqe phasi.)

Mabhena :
O! Ngiyezwa Phenyana.  Alo uthi uMhlalukwana uthini?  (Usoonkomo 




ahlathulule godu njengantanzi)

Mabhena :
Alo ziphi iinkomo enikhambe nazo?

Soonkomo :
Zisele kwaMhlalukwana, Ngwenyama.

Mabhena :
Zisaleleni kanti umma anikezi naye?

Soonkomo :
UMhlalukwana uthe umma uyasilandela, wena omkhulu.

Mabhena :
UMhlalukwana uzakuhlala asinda (Atsake amathe)  Ngathana 





khewazibuyisa iinkomeziya ubazangifunda bona angibhenywa angisilo 




ibange mina.  NginguMgiyelwa mina lakwethu.’
(1)

(4)

(2)

(2)

(2)

(2)

(4)

(3)

(2)

(5)

(2)

(2)

[40]

(20)

(20)

[40]



3.1.1 Ngiziphi iinkomo okukhulunywa ngazo?

3.1.2 Kubayini umma bangakezi naye?  Hlathulula.

3.1.3 Ngebizo lakamma kutjhiwo kubani?  Kubayini bangakezi naye?

3.1.4 Umma loyo walotjolwa ngeenkomo ezingaki?

3.1.5 Umma lo olotjolwako uyalithanda isokana elimlobolako?  Hlathulula.

3.1.6 UMhlalukwana sithakazelo, isibongo sona ngesakwabani?

3.1.7 UMgiyelwa lo okhulumako uhlobene njani nesokana elilotjolelwako?  Hlathulula.

3.1.8 Umalukazana wacimela njengenalidi wayaphi?  Kwakuyini isizathu sokunyamalala kwakhe?  Hlathulula.

3.1.9 Hlathulula iqhinga elasetjenziswa nguMadzela ukuthola uNcema ngekhabomkhulu.

3.1.10 UMadzela uvezwe njengomlingisi onjani kilomdlalo?  Tlola amaphuzu amane bewusekele unqophise encwadini.

3.1.11 Ngisiphi isifundo esitholakala kilomdlalo?  Sekela ipendulwakho.

3.1.12 UNtuli uvezwe njengomlingisi onjani emdlalweni lo? Tlola amaphuzu amane bewusekele.

NANYANA

3.2
Ithando alikatelelwa.  Ithando alibekelwa imikhawulo begodu liyazikhethela lapha linqophe khona.  Ithando lokukatelelwa alikwazi ukuthela iinthelo ezifaneleko.  Coca ngombono lo unqophise encwadini.  Ipendulwakho ingeqi emakhasini AMABILI.

UMBUZO 4

INKONDLO

ITSENGO 5 – M.S. NTULI

4.1 Funda lekondlo elandelako bese uphendule imibuzo elandelako:

Ngisathi ubaba,

Ngitjho ngombana ngafundiswa,

Ngafundiswa nokobana

Ubaba nguNdathi,

Ngafundiswa nokuthi mma,

5

Ngafundiswa ngumma nobaba,

Ngibabona ngewami amehlo,

Ngingazi bonyana angeze

Ngisakwazi ukuthi:

Baba kubaba.


10

Ngisathi ubaba,

Ngitjhiso lilimu,

Ngikhunjuzwa bangani,

Ngibezwa babiza,

Babiza basithi:


15

Baba kebabo abobaba.
(2)

(2)

(3)

(2)

(2)

(1)

(2)

(3)

(3)

(8)

(4)

(8)

[40]

[40]



Mina vane ngithi:

Ubaba wathi …

Ngikhuzwe ngetjhada.

Ngikhuzwe nangani bangani.
20

Bathi kimi: akasaphathwa

Sele atjhiye iphasi.

Ngidane, ngethuke, ngithule,

Ngitjho ngehliziyo ngithi:

Mm … ubaba!


25

Ngokuthwasa kwehlobo

Ngiyambona wami ubaba,

Ngimbona kunguye ngengalo,

Angibiza, angibamba, angidosa,

Athi: siyokuhlakula,


30

Ngithabe ngithande

Ukuzibona nginobaba.

4.1.1 Tlola isihloko salekondlo engehla nokuthi itlolwe ngubani?

4.1.2 Ekondlweni le imbongi ikhuluma ngani?  Tlola ngamaphuzu bewusekele.

4.1.3 Ikondlo le iwela ngaphasi kwayiphi imihlobo yeenkondlo? Sekela ipendulwakho.

4.1.4 Veza ummoya wekondlo bewusekele ipendulwakho.

4.1.5 Akhe utlole ngesakhiwo sekondlo sangaphandle unqophise kilekondlo engehla.

4.1.6 Tlola uveze isakhiwo sekondlo sangaphakathi unqophise kilekondlo engehla.

4.1.7 Hlathulula imihlobo elandelako yeenkondlo bewutlole neembonelo:

(a) I-ephigi

(b) Isonede

NANYANA

4.2 Thatha nasi ikondlo yesihloko esithi: ‘Mthombo Ongomiko’ uyitsenge uveze okutjhiwo yikondlo, ummoya wekondlo, ukuthi iwela ngaphasi kwayiphi imihlobo yeenkondlo.  Isakhiwo sekondlo sangaphandle nesangaphakathi naso sivezwe.

Mthombo Ongomiko

Mthombo wefundo ephezulu.,

Mthombo wamanzi amnandi,

Mthombo wepilo ehle,

Rholo labanzima,

Mkhanyisi okhanyisela iintjhaba zoke,

5

Ngiyathokoza Mthombo ongomiko.

Uphakathi kwehlathi, ujame wedwana

Ujame njengekutani,

Usiza abancani nabakhulu

Ubapha ituthuko ekulu.



10

Ngiyathokoza mthombo ongomiko,

Ngiyakuhlonipha mthombo ongomiko.

Ngafika kuwe ngingazi litho,

Ngeza kuwe ngingakaphathi litho,
(4)

(4)

(2)

(2)

(14)

(8)

(3)

(3)

[40]



Ngatheleka kuwe ngingasilitho,


15

Ihloko yami inganalitho,

Ngiyakuthanda mthombo ongomiko.

Uyangithabisa mthombo ongomiko.

ENqabeni neNaape kuhlala amasokana,

ENofanezile neMthonjeni kuhlala iintombi,
20

Sibuyaphi isitjhaba sekhethu esingaka?

Sivela kizo zoke iindawo

Sisela amanzi wetuthuko.

Mthombo ongomiko khula uye phezulu,

Mthombo udume eentjhabeni zoke,

25

Angazi ukuthi ngithini.

Ngikubize ngelwandle lefundo,

Ilwandle lefundo ephezulu,

Kufundwa emini nebusuku,

Siyabuswa angekhe ngakulibala, Siyabuswa:
30

Ngamanzi owangiseza wona,

Emthonjeni ongomiko.

UMBUZO 5

UMTLOLO NDABUKO

AYIKHULUNYELWA EZIKO – D.M. JIYANE-MAHLANGU R.S.

5.1 
5.1.1
Khetha izaga uzitlole ndawonye, godu ukhethe nezitjho uzitlole ndawonye.  
Uyini umehluko hlangana kwezaga nezitjho:

(a) ukukhasa ngesitshula somratha;

(b) umendo awuphengulwa;

(c) ikunzi isematholeni;

(d) ukubamba izandla;

(e) ukubopha iinthimba;

(f) ikguru ayililahli iqephe layo;

(g) iinkhonkhwani ezimaqalanga aziwubetheli umuzi;

(h) inyoni yakhela ngeensiba zenye,

(i) ukuphosa amehlo;

(j) ukuba yikomo edla yodwa.

5.1.2 Tlola imihlobo emibili yeenrarejo bewuphe neembonelo.

5.1.3 Uyini umehluko hlangana kwenolwana-ndabuko nenolwana-mlando?

5.1.4 Coca ngemihlobo yabalingisi abatholakala enganekwaneni yesihloko esithi

‘Umuhlwa, itsikizi nomuntu’.


5.1.5
Tlola iimpendulo zeenrarejo ezilandelako:

(a) Ngenyoni ethi nayiphaphako ingawabhuli amaphiko.

(b) Ngogogo obhirike iinlonda woke umzimba.

5.1.6
Hlathulula izitjho ezilandelako:

(a) ukukhasa ngesitshula somratha.

(b) ukutjhiya amabele.

5.1.7 Hlathulula izaga ezilandelako:

(a) umntwana ongaliliko ufela embelekweni.

(b)
inceba lendoda alihlekwa.
[40]

(14)

(6)

(4)

(6)

(2)

(2)

(1)

(1)

(2)

(2)

[40]

NANYANA

5.2
5.2.1
Khetha inganekwana eyodwa kezilandelako utlole ngendlela obe 


ungacocela ngayo abalaleleko, bewutjho nokuthi mhlobo bani wenolwani 

uveze nemihlobo yabalingisi.  Ipendulwakho ingeqi ikhasi nesiquntu.

(a) Umqasa nebhubesi.

(b) Umsana neembontjisi

5.2.2 Veza ngeembonelo kobana uyini umehluko hlangana kwezitjho nezaga.  Ipendulwakho ingeqi ikhasi.

ISIGABA B

Lesigaba sikatelekile bona siphendulwe.

UMBUZO 6
ISIFUNDO SOKUZWISISA

Funda indatjana elandelako bese uphendula imibuzo:

Athi, “Tjhefu tjhefu kabili kathathu ajame aziphuthume amadini.  Akhuphe igwayi ngesikhwameni nomlilo alitike.  Adose kabili kathathu alahle irharafu ayiphetheko lapha ahlale phasi.

“Gijimani! Gijimani! Wasolo ugobe inga usibotjhwa nje ubulele bani?  Woza la sizokubhema.”  UGijimani angamnaki aragele phambili ngokusebenza.  Ilanga liyababa.  Asikime aye kuGijimani.  Ukhamba liyathunya liphuma nangeempumulo.

“Nx uyathanda ukuzenza ngcono wena.  Nanje solo awulimuki bona kufuze sisebenze buthaka siziledlhe?  Sidlulile isikhathi segandelelo sokusebenza nzima.  YiSewula Afrika etja le awuboni?  Amalungelo wethu siyawazi.  Siphila ngcono phela kwanje.  Lisa ukuzikhandla.”  Atjho afake isandla esikhwameni uMvimbi, akhomba uGijimani ngesandla, esinye sibambe isegerede.

Athule uGijimani azizwe abethwa livalo lokobana nange kungavela induna enguMahlangu ithole umsebenzi ujame ngalendlela ingasuka ibe yikulu indaba godu.  Izolo bathenjiswe ukuqothwa.  Godu nanamhlanje nangu uMvimbi usaphethwe ngobukhulu ubuvila.  Iveke le, soloko ithomile umsebenzi awukhambi.  Athi angacabanga bona utlhage kangangani afunana nemisebenzi ezwe afikelwa kukwethuka.

“Mvimbi, utjho bona singathi sitlhage kangaka iminyaka ekhomba sifunana nomsebenzi,sizowuluza sesiwutholile?  Singathi sesithole umsebenzi wena uzokwenza inga imali ibuzwa kithi?  Phela kulula ukulahlekelwa msebenzi sekunokuwuthola.  Izolo pheze saqothwa, ngesimanga sokobana sitholwe silele.  Namhlanje godu ufuna kukhekhelezwe?  Mvimbi!  Akhe ucabange ngenye indlela.  Phambili asikazokuya ngalendlela.  Khamba uyokuthatha irharafakho usebenze ulisane nokubamba amadini uhlalele yingevu.  Ngiyakurabhela khamba.  Iforo le kufuze ilale siyiqedile ukuyivala.  Abantu bala eVezubuhle balindele amanzi.  Ziimiveke ezimbili leli phayiphi laqedwa ukulungiswa, kodwana umgodi lo ubhala ukuvaleka ngobuvila bethu.  Asinyakaze ndoda,” kutjho uGijimani amanzi tepu.

Athule uMvimbi azizwe afuthumala.  Ufuthunyezwa magama kaGijimani.  Adose kanye alizwe limtjhisa imino, asilahle lapha isitompi.  Azithi zombili-ke kwanje izandla hlwi ngesikhwameni.  Athi qethu equtjaneni lehlabathi.

“Ungivuse nakuvela uMahlangu Giji.  Amathumbami la angiwezwa kuhle.  Ngathana khengaphalaza ekuseni.  Wenze njalo-ke phela.”  Atjho amangenyani akhe umtlhatlhana phezu kwendundumana yehlabathi uMvimbi.
(25)

(15)

[40]



6.1 UGijimani noMvimbi basebenza kuphi?  Hlathulula nokuthi yini umsebenza-bo?

6.2 Yini eyenza uMvimbi angafuni ukusebenza?

6.3 UGijimani yena kubayini angakhambisani nokungasebenzi kukaMvimbi?

6.4 Babunjani ubujamo bezulu mhlokho?  Tsomula amagama afakazela ipendulwakho endabeni.

6.5 Besele kunesikhathi esingangani iphayiphi laqedwa ukulungiswa?

6.6 Babantu bayiphi indawo ebebalindele amanzi?

6.7 Ngubani induna yaboGijimani?

6.8 Ngokuya ngekulumo kaGijimani, umsebenzi bawufuna pheze isikhathi esingangani?

6.9 Ngayizolo bapheze baqothwa.  Isizathu kwakuyini?

6.10 Tlola elinye igama esikhundleni salawa: (a) ukuwuluza,(b) ukukhekheleza.

6.11 UGijimani bekathanjiswe yini?

6.12 UMvimbi wavimba ngokuthi ulaleleni?

6.13 Abanye bahlanganisa ubuvila, amalungelo neSewula Afrika etja.  Coca ngombono lo unqophise endatjaneni.  Ipendulwakho ingeqi emideni emihlanu.

6.14 Akhe uhlathulule ikulumo elandelako:

6.14.1 ukuphathwa buvila.

6.14.2 ukubethwa livalo

6.14.3 ukuqethuka

6.14.4 umsebenzi awukhambi.

6.14.5 amathumbami la angiwezwa kuhle.

6.15 UGijimani utjho ukuthini nakathi Asinyakaze
6.16 UMvimbi bekafuthunyezwa yini umlilo ungekho?

AMAMAKSI:
(3)

(2)

(2)

(3)

(2)

(1)

(1)

(2)

(2)

(4)

(2)

(2)

(5)

(1)

(1)

(1)

(1)

(1)

(2)

(2)

[40]

